
Meeshaa Gifiraa 
Sagantaalee Kunuunsa Daa’immanii fi Barnoota 

Jalqabaatiif 



Gifirri dhukkuba vaayirasii gifiraatiin dhufudha. Yeroo namni dhukkuba gifiraa qabu yeroo

qufa'u, haxxiffatu ykn haasa'u qilleensa keessa faffaca'a. 

Dhukkubni gifiraa dhukkuboota daddarboo keessaa isa tokko. Baay'ee daddarbaa waan

ta'eef namoota talaallii hin fudhanne 10 keessaa hanga 9 kan ta'an yoo vaayirasichaaf 

saaxilaman dhukkuba gifiraatin ni qabamu. 

Vaayirasiin kun qilleensa keessa hanga sa'aatii lamaa turuu danda'a. Kana jechuun erga

namni dhukkuba gifiraa qabu kutaa ykn naannoo sana keessaa bahee boodas, vaayirasii gifiraa 

kanaaf saaxilamuu dandeessu jechuudha. 

Dhukkubni gifiraa rakkoolee fayyaa ciccimoo, kanneen akka niimoniyaa, dhukkuba sammuu

(dhiita'uu sammuu), fi du'a dabalatan fiduu danda'a. Daa'imman ji'a 12 gadii dabalatee, 
namoonni dhukkuba gifiraatif hin talaalamne, rakkoolee fayyaa ciccimoodhaf carraa 
saaxilamuu guddaa qabu.

Dhukkuba gifiraa irraa eegumsi bu'a qabeessa ta'e talaallii measles, mumps, and rubella 
(MMR, gifiraa, gurra dhiitessaa, fi ruubeelaa) dha. MMR doozin lama umurii guutuu

dhukkuba gifiraa irraa hanga 97% eegumsa kenna. 

Yeroo hunda sagantaa kunuunsa daa’immanii ykn barumsa jalqabaa keessatti dhibeen gifiraa

yoo jiraate, namni ragaa dhukkuba gifiraa irraa ittisa (eegumsa) qabaachuu agarsiisuu 
hin dandeenye hanga guyyoota 21 mana turuun isa barbaachisuu mala. Kun kanneen

armaan gadii of keessatti qabachuu mala: 

¶ daa’imman ji’a 12 gadi ta’an

¶ nama talaallii MMR irraa bilisa ta'e kamiyyuu

¶ nama talaallii MMR yeroo eeggatee hin fudhanne kamiyyuu

¶ hojjettoota ykn tola ooltota galmee talaallii MMR ykn ragaa kanaan dura dhukkuba

gifiraatin qabamuu isaanii dhiyeessuu hin dandeenye

Mallattooleen gifiraa erga saaxilamanii guyyoota 7-21 booda mulôatu:

Waa'ee Dhukkuba Gifiraa Waan Beekuu Qabnu 

Ho'a qaamaa Qufaa Furrii yaa'u Ijji diimachuu, Shifee 
imimmaan (Mallattooleen biroo erga 

dhangalaasuu mul'atanii booda guyyaa 
3-5 keessatti)

Namni dhukkuba gifiraa qabu osoo shifeen gifiraa hin mul'atin dura namoota birootti 
vaayirasicha daddabarsuu danda'a. Mallattooleen jalqabaa dhibee gifiraa kan dhibeewwan

sirna hargansuu biroo wajjiin waldogoggorsuun salphaadha. Poostara Mana Na Tursi Yoo 

hordofuun, dhukkubni sirna hargansuu, gifiraa dabalatu akka hin babal'anne gargaara. 

https://cdn.kingcounty.gov/-/media/king-county/depts/dph/documents/health-safety/health-programs-services/child-care-health/disease-prevention/keep-me-home-if-or.pdf?rev=c6a387bb60664492b7b5b4eb86c0384f&hash=83263540D0B0E17A3733A7DB5098CCF6


Talaalliiwwan dhibee gifiraa irraa nama eegan lamatu jiru: measles, mumps, 

and rubella (MMR, gifira, gurra dhiitessaa, fi ruubeelaa) akkasumas 

measles, mumps, rubella, and varicella (MMRV, gifira, gurra dhiitessaa, 

ruubeelaa fi vaariseellaa) dha. 

Daa’imman talaallii gifiraa of keessaa qabu (MMR ykn MMRV) dooziiwwan lama 
barbaadu:

• Doozii jalqabaa: Umurii ji'a 12 hanga ji'a 15

• Doozii lammaffaa: Umuriin waggaa 4 hanga 6

Sagantaan talaallii daa’ima tokkoof doozin jalqabaa (umurii ji’a 12-15) fi 

doozin lammaffaa (umurii waggaa 4 hanga 6)tti kan gorfame ta’us, 

daa’imman akkuma ulaagaa guutanitti (umurii waggaa 1 fi 4) talaallii 
gifiraa fudhachuu qabu. Kun barbaachisaa kan ta’eef, yoo dhibeen gifiraa 

jiraate, namni doozii ulaagaa guutuf osoo hin fudhatin kamiyyuu hanga 

guyyoota 21f saganticha keessaa baafamuu mala. 

Yaadannoo talaallii gifiraa fi imala ilaallatu 

Daa'imni tokko sababa imalaatiin umurii ji'a 6 -11tti talaallii 
MMR dafee fudhachuu mala. Dursanii doozii tokko fudhatanis, 
ammallee umurii ji’a 12 irraa eegalee dooziiwwan 2 guutuu 

walduraa duubaan isaan barbaachisa. 

Sagantaa Talaallii MMR Daa’imman Sagantaalee 
Barnoota Jalqabaa Keessa Jiranii Hubachuu 

Galmee talaallii ji'a ji'aan ilaalaa, keesumaa daa'imman guyyaan dhaloota 
isaanii 1ffaa fi 4ffaatti dhiyaataniif. 

Aa'imman yeroo talaalliin isaanii ga'etti fudhachuu isaanii akka mirkaneeffatan 
gargaaruuf yaadachiisawwanii fi odeeffannoowwan maatiif ergaa. 

Meeshaa kana irra deebi'aa ilaalaa. 

Galmee daawwattootaa jalqabaa. 

Qajeelfamoota adda baafamuu poostara Mana Na Tursi Yoo keessatti 
argamu hordofuu itti fufaa. 

Hojjetootaa fi tola ooltota hundaaf ragaa dhukkuba gifiraa irraa ittisa (eegumsa) 
qaamaa qabaachuu isaanii agarsiisu qabaachuu keessan mirkaneeffachuuf deebi'aa 
ilaalaa.

Hojjetootaa fi tola ooltota beeksisaa yeroo hunda dhibee gifiraatif saaxilaman, yoo ragaa 
ittisa qaamaa qabaachuu isaanii agarsiisuu hin dandeenye, ykn talaallii MMR irraa bilisa 
ta'uu yoo qabaatan, hanga guyyoota 21 mana turuun isaan barbaachisuu mala. 

Daa’imman talaallii MMR dhaf sanada irraa Ragaa Bilisa Ta’uu qabaniif: ijoollen isaanii

yeroo hunda dhibee gifiraatif saaxilaman hanga guyyoota 21f adda baafamuu akka malan 

maatii isaanii beeksisaa. 

Sirna galmee talaallii ji’a ji’aan sakatta’u qopheessaa, kunis daa’imman talaallii MMR

yeroo yeroon isaa ga’etti akka fudhatan mirkaneessuf gargaara. Daa'imman waggaa 

keessatti yeroo adda addaatti talaallii MMR fudhachuuf ulaagaa ni guutu. 

Maatii ijoollen isaanii talaallii waqtaawaa hin qabneef talaallii MMR akka fudhatan 

gorsaa. Daa'imman umuriin isaanii waggaa 19 gadii talaallii idilee bilisaan fudhachuu 

danda'u. Kiliinika talaallii: kingcounty.gov/findaclinic irratti argadhaa. 

Maatii daa’imman ammallee talaallii MMR isaanii fudhachuuf ulaagaa hin guunnef, ykn 

yeroo isaanii eeggatanii hin fudhanneef, yeroo hunda dhibee gifiraatif saaxilaman hanga 

guyyoota 21f mana turuun akka isaan barbaachisu beeksisaa. 

Ga’eessonni kanneen armaan gadii keessaa tokko kennuudhan ragaa ittisa qaamaa agarsiisuu 
danda’u: 

• Galmee talaallii raggaasifame kan yoo xiqqaate doozii talaallii measles, mumps, and rubella 
(MMR)1 agarsiisuu. Galmeen sun fudhatama argachuuf, madda yaala fayyaa irraa dhufuu 
qaba ykn mallattoo ogeessa eegumsa fayyaa of keessaa qabaachuu qaba.

• Galmee laabiraatoorii namni tokko dhibee gifiraa akka qabu agarsiisu

• Qorannoo dhiigaa namni tokko dhukkuba ofirraa ittisuu danda'uu isaa agarsiisu. Kunis tiiterii 
jedhama.

• Dhaloota 1957 duraa

Hojjettoonni galmee argachuu hin dandeenye ogeessa kunuunsa fayyaa isaanii haasofsiisuu qabu. 

Qophaa'uuf Amma Maal Gochuu Dandeessu 
Namni sagantaa keessan keessa jiru tokko dhibee gifiraatin yoo qabame daftanii deebii kennuu 

akka dandeessanitti tarkaanfiiwwan kanneen hordofaa 

Baay'ina hojjettoota adda baafamuu malanii beekaa. Yeroo weerarri gifiraa 

mudatullee, reeshiyoo hojjettootaa fi daa’immanii eeguu qabdu. Yoo reeshiyoowwan 
eeguu hin dandeenye, saganticha yeroodhaaf cufuu isin barbaachisuu mala. 

https://kingcounty.gov/en/dept/dph/health-safety/health-centers-programs-services/immunizations/where-to-get-vaccine
https://cdn.kingcounty.gov/-/media/king-county/depts/dph/documents/health-safety/health-programs-services/child-care-health/disease-prevention/keep-me-home-if-or.pdf?rev=c6a387bb60664492b7b5b4eb86c0384f&hash=83263540D0B0E17A3733A7DB5098CCF6


Gifirri garmalee daddarbaadha. 
Namni dhibee gifiraa qabu erga kutaa ykn 

naannoo keessaa bahee boodas, vaayirasii 

gifiraa kanaaf saaxilamuun ni danda'ama. 

Daa'imman fi ijoollee xixiqqoo 
irratti dhukkubni gifiraa kanneen 

armaan gadii fiduu danda'a: 

Daa'imman talaallii gifiraa, gurra dhiitessaa fi ruubeelaa (MMR) 
dooziiwwan 2 barbaadu: 

Talaallii MMR yeroon fudhachuun dhibee gifiraa irraa of eeguu fi yoo namni 
qabame jiraate gara manaatti ergamuu irraa of eeguf karaa hunda caaludha. 

Kanneen mana turuun isaan barbaachisuu 
danda'u: 

¶ Daa’imman ji’a 12 gadi ta’an

¶ Nama talaallii MMR irraa bilisa ta'e kamiyyuu

¶ Nama talaallii MMR yeroo eeggatee hin fudhanne
kamiyyuu

¶ Hojjettootaa fi tola ooltota galmee talaallii MMR ykn
ragaa kanaan dura dhibee gifiraa qabaachuu isaanii
agarsiisu dhiyeessuu hin dandeenye

Sagantaalee: Nama gifiraan qabame kamiyyuu hatattamaan heyyama kennaa keessanii fi aangoo

fayyaa naannootti gabaasaa. King County dhaf, 206.296.4774 irratti bilbilaa. 

Maatiiwwan: Yoo daa'imni keessan dhibee gifiraa qabaate hatattamaan sagantaa keessanitti himaa.

Gifira: Waan Sagantaalen Kunuunsa Daa’immanii fi
Barnoota Jalqabaa akkasumas Maatin Beekuu Qaban 

Namoota talaallii gifiraa hin 
fudhanne 10 keessaa hanga 9 
kan ta'an, yoo kutaa sana keessa 
namni tokko qofti isa qabaate 
dhibee gifiraatin ni qabamu. 

Vaayirasichi 
qilleensa keessa 
hanga sa'aatii 2 
jiraachuu danda'a. 

niimoniyaa 

dhiitaôuu sammuu 
(encephalitis) 

du'a 

Dooziiwwan 2 ittisa 
gifiraa 97% kennu. 

Ittisni kun umurii guutuu tura. 

Umurii ji'a 12 

Namni tokko yeroo hunda dhibee 
gifiraatif saaxilamu, hanga 

guyyoota 21 mana turuun
isa barbaachisuu mala. 

Umuriin waggaa 4 

1ffaa 
Doozii 

2ffaa  
Doozii 



Dhimmicha hatattamaan aangoo fayyaa naannoo keessaniitti 
gabaasaa ï Bilbiluudhaf hin turinaa! 

Sagantaan keessan King County keessa yoo taôe, 
Public Health – Seattle & King County Communicable 

Diseases Epidemiology and Immunization Section (CD-

Imms , Fayyaa Hawaasaa – Kutaa Ipidimoloojii fi Talaallii 

Dhukkuboota Daddarban Siyaatil fi King Kaawuntii ) dhaf 

206-296-4774 irratti bilbilaa. Sararri bilbilaa gabaasa CD-

Imms sa'aatii 24 ni argama.

Sagantaan keessan King County keessa yoo hin taane,

gabaasa gochuuf aangoo fayyaa naannoo keessanii qunnamaa. 

Nama dhibee gifiraa qabu ilaalchisee, odeeffannoo armaan gadii 
CD-Imms dhaf kennuudhaf qophaa'aa:
¶ Maqaa jalqabaa fi akaakayyuu barataa ykn hojjetaa

¶ Teessoo

¶ Guyyaa dhalootaa

¶ Lakkoofsa bilbilaa

¶ Guyyaa (wwan) talaallii MMR

CD-Imms sagantaa keessaniif qorataa dhibee (nama qunnamtii) ni ramada.

Nama dhibee gifiraatiin qabumaan isaa mirkanaa'e heyyama kennaa Washington State 
Department of Children, Youth and Families (DCYF, Muummee Daa'immanii, 
Dargaggootaa fi Maatii Kutaa Waashingitan) keessan beeksisaa
Exclusion Tracking List fuula 7 meeshaa kanaa irra jiru fayyadamaa, kunis eenyu

akka sagantaa barumsa jalqabaa irraa ala akka ta'ee fi yoom deebi'uu akka danda'u hordofuuf 
isin gargaara. 

Sagantaa Keessan Keessa Namni Dhibee 
 Gifiraatin Qabame Yoo Jiraate 

Isaanis “Exposure Line List (Tarreeffama Sarara Saaxilamummaa)” duwwaa akka 
guuttan isiniif kennu. Eenyu akka dhukkuba gifiraatif saaxilame, eenyu akka adda 
baafamuu qabu, akkasumas yeroo hammamiitif akka turu murteessuuf CD-Imms 
dhan faayidaarra kan oolu ta’a. 

Exposure Line List keessan guutuf, kanneen walitti qabuu qabdu: 
¶ Odeeffannoo galmee seensaa fi bahiinsa warraa, guddiftootaa fi miseensota maatii

¶ Galmee daawwattootaa, namoota mi'a achitti geessan, gorsitoota daawwatanii, fi

keessummoota dabalatee

¶ Tarreeffama hirmannaa ijoollee, hojjettoota, fi tola ooltotaaf

¶ Haala talaallii (Guyyoota talaallii MMR ykn talaallii MMR irraa bilisa ta'uu) daa'imman,

hojjettoota, fi tola ooltotaaf

Yaadachiisa: 
Vaayirasiin kun 

qilleensa keessa 
hanga sa'aatii 
lamaa turuu 

danda'a. 
Kana jechuun 

namni nama gifira 
qabu waliin bakka 
tokko ykn gamoo 
tokko keessa ture 
tokko, erga namni 

dhibee gifiraa 
qabu tokko bahee 
boodas vaayirasii 

gifiraa kanaaf 
saaxilamuu 

danda’a. 

Washington Admnistrative  

Code (WAC, Seera Bulchiinsa 

Waashingitan) 246-101-415 

sagantaaleen qorannoo fi to’annoo 

dhukkubsattoota, weerarawwanii, fi 

weerarawwan shakkaman kanneen 

dhaabbata kunuunsa daa’immanii 

wajjiin walqabachuu malan irratti 

Public Health waliin akka tumsan 

gaafata. 

¶ Namni dhukkuba gifiraa qabu sun saganticha keessa yeroo turetti dhibee daddar basaa

ta’uu isaa murteessuu.

¶ Nama dhukkuba gifiraatif saaxilame kamiyyuu beeksisuudhaf xalayaa beeksi sa

saaxilamummaa isiniif kennuu.

¶ Eenyu akka adda baafamuu qabuu fi yoom deebi’uu akka danda’u adda baasuu.

Qorataan dhibee keessan kanneen armaan gadiitin isin deeggara: 

https://app.leg.wa.gov/WAC/default.aspx?cite=246-101-415
https://app.leg.wa.gov/WAC/default.aspx?cite=246-101-415
https://app.leg.wa.gov/WAC/default.aspx?cite=246-101-415


Exclusion Tracking List (Tarreeffama Hordoffii Adda Baafamuu) 

• Yoo sagantaan keessan nama dhibee gifiraatin qabame qabaate, hojjettoonni fi daa’imman adda baafaman yoom gara

sagantichaatti deebi’uu akka danda’an hordofuuf tarreeffama kana fayyadamaa. Namoota dhibee gifiraatin qabaman,

akkasumas kanneen saaxilamanii fi sababa ittisa qaamaa hin qabneef dhibee gifiraatin qabamuuf saaxilamoo ta'an

(talaallidhaan ykn kanaan dura dhukkuba kanaan qabamuudhan) hordofuuf itti fayyadamuun ni danda’ama.

• Public Health – Seattle & King County (PHSKC) Communicable Diseases Epidemiology and Immunization Section (CD-Imms)

guyyaa tokkoon tokkoon namni adda baafame deebi’uu danda’u isiniif ni kenna.

Akaakayyuu 

Maqaa 

Jalqabaa barnootaa 

Guyyaa Adda 
Baafaman 

(akka CD-Imms tti) 

Guyyaa Itti 
Deebi'an 

(akka CD-Imms tti) 

Yaadannoowwan Dabalataa: 

Daree Maqaa 

